
Jettooje

Development and Training Services "dTS" kapum e Winrock
International "WI" ana mbarkina rewbe faabiibe bee fuu. Miden
mbarkina on dow jabugol hokkondirde hakkillaaji e annde.

Miden mbarkina gollirde laamu dee fuu e faabaade min e poroje
kumaniido laamu rewbe ley kominaaji; kapjum e nafaa mo min kebi ley
poroje 0o. Worrude amen no moyyiri faabiima neddo fuu gonnoodo e
poroje oo, kapum e rewbe subaabe ley woteeji gaddi ley lewru Me
hitaande 2004.

Miden njidi barkinde Aysata Sek Silla faa sanne, sabi kanko
lamndodiri e rewbe be inde mum'en ngoni e ley ndee dewtere. Kammari
waawande golle mum e yidde golle mum wadi so min ceerti. Sabi o
wadaama e gollirde wonnde banngal kumpitiridi ley Ministeer
humaniide yirwere rewbe, sukaabe e galleeji. Tibbaraaku ley golle wadi
so omo golla asaweere, alan ¢ jamma faa o tayora golle oo laatike no o
wiiraa nii. Miden mbarkina duu Madam Jabaate Kajjatu Dukure
loomtudo Madam Silla jaado Sigaaso banngal lamndondiral e yimbe.

Oo poroje waawaano biltaade so "ONJ" oo min gollidata oo faabaaki
min ¢ fedde humaninde yalla homo fuu ana yirwina komin mum
(AADeC), fedde humaniinde waajaagol e yirwere (ACOD). INAGEF,
kanum e gollirde humaniinde, faabagol sukaabe ley saahel (OMAES).
Golloobe mabbe njaafini golleeji amen ley kominaaje sappo € jeegom
cubaadi dii, yaafinde lamndondiral rewbe hakkunde mum'en, hollude
anniya ¢ ley ko poroje oo immani koo, nde yiyaa fuu ebe landini
faabaade rewbe e poroje oo subii bee. '

Jowtaango woodani bamoowo amen fatooji mbiyeteedo Sek Umaar
Tarawore o0o; sabi kanko wadi fotooji gondudi e lamndi dii fuu. Tino
makko e ley ko poroje oo yo laataade saabe yirwere makko € nde o
yiinoo nafaa golleeji poroje rewbe dewtere ndee.

E timmoode, "DTS" e "WI" mbarkini USAID e faubagol mum huunde
fuu ko yirwinta rewbe ley Mali, dow hokkugol mum jawdi keewdi e
faabagol mum ley golleeji laamagol rewbe ley komin ko haalaa e ley

ndee dewtere koo ana holla kulle kese keewde nafaa, de poroje oo
waddi.

Juli Fiseer
Hooreeji poroje
Rewbe e laamagol keredu



Puddirka

Ko desantaralisaason waawaa yaade caggal mum yo daranaade
tabintinde desantaralisaason ley Mali. Kaa faa hannde, rewbe ana miila
kadaama ko heewi e ko sariya darnani dum'en. Ko heewi ¢ mabbe ana
miila, dawrande jamaa ley komin yo kodol non. Ndenno faa ngol koydol
tabita, rewbe ana kaani fammineede sariyaaji mum'en, ko be kaani
wadude yalla ebe kooloo ko'e mabbe faa be laatoo dawriditteebe
hantiibe, yalla ebe beydoo heewde do dabareeji piyetee, faa be
mbaawa bamtude ko'e mabbe e gollideede faa tabital wada.

Ley lebbi jeegom iwde lewru Deesaaburu yaade lewru Me hitaande
2004, yimbe "dTS" e "WI" kapum e baale godde (AADEC, ACOD,
INAGEF, OMAES) paaboriima rewbe jannde ley kominaaji sappo e
jeegom ngondi ley reejonaaji Kulikoro, Sigaaso, Segu, e Mootti. Ko
ndaarteteenoo, yalla rewbe ana keba darde ley konse'en komin.

Ndee dewtere yo deental lamndi rewbe njarriibe hoydude kulle kese,
njogiibe anniiya humaniibe yalla dapa ko waylitii. Rewbe capande
nayon ¢ didon ngoni subaabe faa tawde e konse'en kominaaji ley
woteeji ngaddi e lewru Me 2004 ley kominaaji sappo e jeegom cubaadii
di poroje laamagol rewbe kominaaji laamii 0o. Poroje oo taykike, ley
teemedere fuu, capande jeenay e go'o woni ko rewbe subaabe e
woteeji beydorii (iwde 22 yaade ¢ 42 rewbe ngoni subaabe e woteeji so
laatii konse'en.) Ley kominaaji sappo e jeegom dii, joy ngoni di rewbe
cubaa ley konse'en mum, dum joonin fuddi sabi anndal rewbe beydiima
ley kominaaji di poroje oo subii dii; kebal ndaaroobe woteneede naatube
e jannde ana holla ko jannde ndee nafiri rewbe (21,9%) dow teemedere
fuu noogay e go'o e seeda woni rewbe naatube e jannde hebube tabital.
Kaa banngal b6e njanngaali bee, dow teemedere fuu njoyon e ko yowi
(5,39%) ngoni hebube be naataali e jannde poroje oo ndee subaabe 26
ley woteeji dii kolliti ko jannde ndee nafi koo ana heewi sanne.

Ndee dewtere yo deental lamndi rewbe subaabe ley woteeji faa laatoo
konse 30 lewru Me 2004 ley kominaaji di poroje Rewbe e Laamagol
keredu subii dii. Oon poroje goddi gondudi ¢ makko hono: AADEC
Kulikoro, ACOD Sigaaso, INAGEF Segu kajum ¢ OMAES Mootti;
pammini, njanngini, mbaajike rewbe yalla ana ndaara woteneede ley
woteeji komin oo dii e ley rewbe njannginaabe ley kominaaji sappo e

jeegom dii, won njarriibe ndaarde darde faa kebi jaatin.

Wobbe be ndaaraali darde, kaa be paabiima banndirabe mabbe rewbe
yalla ana keba yimbe hebube woteeji kapum e rewbe capande nayon e
didon tan ngattaa e dewtere ndee, dum woni hebube darde e konse
kominaaji mum'en.

Miden ndaarda homo fuu jannga, yeewa hakkille mum e dow lamndi
rewbe hebube woteeji bee. Poroje 0o ana anniyii faaboraade rewbe dew-
tere ndee faa keba hakkillaaji, immoo, ndaroo, sabi Mali ana yirwinde
demokarasi e leydi mum ndii fuu.



Madam Bookum Ummu
Bookum, ndaarudo laamu
RPM, laatiido tatobo e ley
limto konse'en kominaaji 17
Jenne (Reejon Mootti).

Mi weltike e ko kebu-mi
laamu oo koo sanne, sabi so
neddo wii gadoowo politik,
kinaa habba tinnaare, walaa
fuu ko a nanataa. Fade maa
winndaade e limto, a haalanan

yimbe maa tafon, yalla ebe mballe.

Ndaaraa du'aawu, kumo-daa faa yoora kolon (aan kaa a seerii e sultere).
Neddo fuu laatiido tatabo yo tinniido, joomum ana haani beydude tin-
naare yalla Alla ana walla dum heba hoore.

Sukaabe am, hoddiibe am e gollidinbe am fuu mbeltiima e ko kebu-mi
laamu koo. Be fuu, 6e mbii mido haandi hen. Rewbe hebube laamu bee
fuu yo anndiraabe tinnaare e ley golleeji mum'en. Politik ronataake. So
a gadoowo politik, pamdinaa mawninkinaare. No mbaa-mi nii welii
yimbe sanne. Mi hebi faamu duu no politik yaarata. Mi howlanaalino
kaw oo kaa sabe darnde am ndee ana moyyinoo. Ada waawi sikkitaade
so a gollaali moyya. Huunde fuu ko ndaartir-daa soobe, Alla wallete. Mi
waawaa wiide mido anndunoo no dum sakitortonoo saabe joonin woni
go'o am e politik. Kaa Alla wallii kam mi hebi.

Humpitingoi e janndeeji dii paabiima min sanne e kaw oo. Darnde majji
ana mawni sanne, kanji udditinta hakkillaaji yimbe. Fay so mido heewi
golleeji, so mi hebii do janngetee, mi yoppan golle am oo, saabi mido
anndi so mi janngi, mi beydotoodo tan. Jannde politik timmataa

Do ngon-mi joonin doo, mi landiniido faa mi golla golleeji konse'en faa
wooda. So a yii worbe ndokkaali ma golle ley meeri fuu, e maa dum
woni. So a laatiima nuuygal tan, be baaroto e maa.

Debbo fuu ndaaroowo laamaade jamaa ana haani habbude tinnaare e
famdinde mawninkinaare na?

E ley hakkillaaji mon kodum debbo ndaaroowo laamaade jamaa
haani tawreede ko moyyi?

Madam Bookum Sirandu Bookum,
ndaarudo laamu ADEMA, laatiido tatobo
e ley limto konse'en kominaaji 17 Jenne
(Reejon Mootti).

Ko talki wote oo dii njalti koo,mi maatii
mido waawi hawde saabe parti amen oo
ana jogii doole, darnde kebu-mi e iey
limto ngoo duu yo lobbere. Konse
ngonnoo-mi, sukaabe am fuu miin
mballannoo. Miin e goram min ngaldaa-
noo parti kaa omo tawdanoo e am. Mi
hebii sago am e majjum saabe sakiraabe
am, hoddiibe am e yimbe am fuu miin
mballannoo.

Hooreebe diinaaji, saahiibe... fuu mbeltiima e majjum. Nde bametenoo-
mi arannde ndee, mi walaano doon jaati, saahiibe ngeenndi ndii cubii
kam so mbii mi laatoo hooreejo rewbe bee.

Yogaabe miilii mi wadan hono no worbe bee ngatta nii, yogaabe duu
mbii mi yeddondiran e worbe mum'en naa rimdaabe mum'en worbe.
Joonin homo fuu faamii ko ngollan-mi koo, kaa wanaa waajibi tawee
homo fuu ana yidi golle am. Miin nee mi hillaaka dum saabe iwdi am e
neddaaku am. Arannde, yimbe njidaano no ngorru-mi nii, saabe mido
jillondira e worbe. E ngeenndi ndi diina mawni e mum gonu-den, edum
beydi tiinnude golle oo, kaa neddaaku buuytii yoga e tiidalla oo. Abada
mi wortataano lamruuji, kuurtinooji e maayde, ko wadi fuu tawa mido
darii. Mi entii suka am gila mo buraali lebbi 7 saabe o wadanno
nalooma kibbo tawee o muynaali. Jawdi am duu naatii hen saabe jamaa
oo wi'an mi sarwusinke, mi waawaa wardude e mabbe juude bole. Miin
e goram, min luuttondirii € majjum jaati. Dum laatiima saabaabu so
yimbe Mootti, njokki e am. Mbaaka am duu laatiima sabaabu so rewbe
njokki e am naa worbe njoppi rewbe mum'en njokka e am.

Yimbe heewbe mbii, mi yalta hen, be miili mi dawraado saabe paw
sikkoro (jabeeti) nanngi kam. Miin nee, mi siinaali daraade faa kaw
hebee. Rewbe bee kaanaa yoppirde worbe bee golleeji komin dii so ketta
bannge. Mido tayornoo, mi kebannoodo. Ko woni anniya am yo
diddande rewbe Jenne bee laawol ngol njokka. Heewbe ana miila gorko
e debbo kaanaa gollidinde. Anniya am didabo yo daranaade hakkeeji



rewbe bannge worbe. Mi weltiima e ko kaw-mi koo sanne.

Huunde fuu ana tiidi e kesamaaku mum. So wanaa neddo tawre mupal
e sawraare. Partiiji 13 ndeentani parti amen, mi anndaa fay yalla mido
heba joonnde ley biron konse'en, kaa dum hadataa kam hollitinde ko
woni e hakkille am. Mi habonto rewbe so pilan yirwere nokku oo ana
moyyinee.

So yimbe koolaaki rewbe, dum warata wiide rewbe jaati e kolaaki ko'e
mum'en. Fay so a hebaali ko ndaarataa koo, a beydorto anndal. Rewbe
be kebaali hikka bee mbaajee pati caldi mum'en. mbaata. Be beydorto
annde, be tinnoo hen yalla rewbe wobbe ana naata hen.

Neddaaku mawdo nee yaafinta ndaarugol laamu na? Kodum
woni ko yaafinta ndaarugol laamu kasen?

Madam Mariyam Jara,
ngotanaado ADEMA, joyobo
dow limto konse'en kominaaji
11 Farakala (Reejon Sigasso).

Mi seyike sanne, sabi du'aa-
wuuji njaabaama.

Taakalemme am bee fuu
mbeltike e gapugol am ngol.
Semmbe am fuu yo jannde
ndee, parti amen oo, rewbe e

worbe kapnum e mballiigu goram oo.

Sikke wadanaali kam dow gapugol am ngol, sabi mi joyobo dow limto
wote ngoo. Abada mi gollaali golle konse, kaa mido landinii dum, sabi
mi won tinnaare mum.

Caggal mballiiguuji goddi dii, ko baaldudo koo beydanta
ngotanteedo oo hoolaare?

Madam Yaaduru Banu,
.| ndaaroowo laamu ADEMA,
laatiido jeegobo e ley limto
konse'en kominaaji 11 Komin
Dandoli (Reejon Mootti).

Dum yo rewbe bee fuu ndeen-
ti so ardini kam yalla mido
daronoo yirwere mum'en.
Saabe Alla, saabe nanngo
ndiral rewbe geende komin
L e e A e _Dandoli wadi so cubaa-mi.
Joonin meeri doo ngollan-mi, mi yeggitintaa be, mi daronto be ko
mbaaw-mi fuu. Mido weltii sanne e majjum, kaa so konse'en komin
darnaama ndeen buram-mi fuu weltaade. Mi jiddo heddaade konse tafon
faa mi faama golle oo sanne, so mi ndaara laataade meer.

Ko laatii-mi konse joonin koo, ngeenndi ndii (goram, saahiibe e.k.n.)
njabi dum. Limto ngoo hollaama jamaa fuu. Be fuu be mbeltiima ko
cubaa-mi koo.

So mi yottiima do ngon-mi doo saabe parti ADEMA, miin tan parti oo
bami. Alla duu newni golle oo. Jannde WING ndee duu beydanii kam
faamu keewdo. Saabe ndeen jannde wadi so debbo goddo oo iwi e
ADEMA, so naatoyi parti goddo yalla ana heba darnde lobbere. O hebii
duu, dum laatii sabaabu so konse'en rewbe didon kebaa do amen doo.

Nde arannde ndee, mi miiliino so mi hebaali fuu edum yannii. Kaa gila
rewbe bee fuu nanngondiri so mballi min, kuiol e wemmbere iwanii
kam. Partiiji tati fuu ndaaranno laamu, hoolaare fuu walaano hen.

Neddo fuu mo janngaali walaa ko woni. So kammari jannde, so
goddum, mi ndaaran poroje oo faabaa. Mido yidi anndude sariyaaji e
huunde fuu ko haani golleede e ley meeri. Mido yidi wallude rewbe bee,
ndeenno mido haajaa porojeeji mballooji be neemaade. Mido anniyi
hollude e ley duubi 5 laamotoo-mi dii rewbe ana do meeri doo walloobe
rewbe hono mum'en. Mido yidi poroje oo walla kam e majjum.

Worbe njidaa ardinde rewbe e golle, saabe ebe miila been gollataa fay
huunde. Ndeenno, mo anndaa walaa ko waawi gollude. Mido ndaarda



worbe bee, be ponnda min e konse'en worbe bee faa min pota. Mi yidaa,
tawee nii tan min njoppiraa ley meeri oo, so wanaa dum min ngotantaa
fay gorko gooto kasen.

So golle won tan, dalon minen konse'en rewbe bee min ngolla. Mido
ndaarda worbe bee kasen, be tinnoo pati be njeecboo min.

Tama wanaa jannde e humpitagol ngoni kaborde lobbe de
reewbe ndaaroobe laamu kaani nawtoraade?

Madam Sitan Jlisama, ngota-
naado ADEMA, nayobo limto
konse'en kominaaji 17 Komin
Kilela (Reejon Sigasso).

Mi seyike e gapugol am ngol
sanne, sabi du'aawuuji am dii
njaabaama. Saaraabe am,
goram kapum e faakalemme
am bee fuu mbeltike e gapugol
am ngol. Semmbe am fuu yo
jannde ndee e¢ darnde am
lobbere dow limto ngoo. Rafi
ganugol rewbe heddiibe bee yo darde be njogii dow limtooji wote dii.

Miin kaa terde am ana piirtii ¢ majjum ngam mballiigu parti amen oo.

t’ Mballiguuji partiiji politik dii cuuynata wotanteebe bee?



Madam Aada Temmbeli,
ndaaroowo laamu RPM,
laatiido tatobo e ley limto
konse'en kominaaji 11 Komin
Dandoli (Reejon Mootti).

Mi habiima faa sanne so
laatii-mi konse. Mido weltii ¢
majjum sanne saabe Alla,
saabe yimbe fuu. Rewbe bee
fuu mbelaama ko cubaa-mi
koo.Worbe bee. konse debo
gooto tan njinnoo hikka, dum buri fuu tiinnude golle oo. Ko reewbe bee
ciini kinaa naannee hen koo, be cartanii bee duubi 5 caggal hikka.So
wanaa dum, minen rewbe bee kaa konse'en 4 min ndaarannoo.

Parti ADEMA jabaali bamude kam, miin duu mi winndoyiima e RPM.
Rewbe yinnoobe mi bamee bee fuu mballii kam. Mi howlaalino fey dow
no jamaa nootorii kam nii.

So mi hebaali walloobe, mi waawataa gollude, ndeenno mi laatataako
konse lobbo. Mballiiguuji goddi dii fuu caggal jannde nii ngarata.

Nde golle oo fuddi fuu mi tawdete e aranndeebe bee ngam mido vidi
golle konse'en oo sanne. Meer e konse'en mum fuu ana kaani gollude
ko mbaawi fuu yalla komin mum'en ana yirwa.

Tama mballiigu konse won burdo jannde lobbere no golle oo
yaarata?



Madam  Mayga  Faatalmuudu
Mayga, noddirteedo Kummbel,
ndaardo laamu deental partiiji USRDA
/ RAMAT / RDN, laatiido jettobo e ley
limto konse'en kominaaji 17 Komin
Fatooma (Reejon Mootti).

Kaw am oo laatiima seyo mawngo,
sabi so won ko ndaardu-daa e
banndiraabe maa, a hebii, a paayii. Faa
mi buyta tampereeji rewbe, be naannii
kam ¢ wote oo. Yimbe ndaardu-mi
mballa kam bee fuu, mballii kam ko
mbaawi fuu. Ko kebu-mi koo duu welii
be sanne.

Tayoral fuu walaa e wote sabi yimbe heewbe ana mbaawi wiide ¢ maada
ngondi kaa nde booyi fuu njaltita hen. Dum torriino kam sanne. Mi
sikkitaaki fay gooto, jamaa oo duu ana fawi jikke mum e am. Mido yidi
duu janngineede faa mi heba no mi gollira no moyyiri. Mido daranii
golle oo sanne, so Alla jabii.

Tama mupal e sawraare nee ngaldaa e ko ndaaroowo laamu
haani tawreede?



Madam Fatumata Tarawore,
ndaaroowo laamu ADEMA,
laatiido hoore e ley limto
konse'en kominaaji 11 Komin
Togu (Reejon Segu).

Mido anndi, mi laatono konse,
faandaa am yo faa mi walla
rewbe banngal sardipaaji.
Jooni ana wahani kam hono no
miin laamii worbe e rewbe
fuu. dum welii kam sanne (o
jali), dum weli yimbe am fuu. Goram, sukaabe am e ameeri ngeenndi oo
fuu ana ceyii e ko kebu-mi koo.

Dum peccooje non. Jannde WING ndee hokkii min hakkillaaji keewdi.
So wanaa dum min cuusaano daraade bannge worbe so min cefoo.
Saabe ndeen jannde wadi so kebu-mi hoolaade hoore am. Mido
tayornoo duu mi keboowo. Abada mi naataali kasu, mi waraali hoore,
ndeenno mido hooliinoo hoore am. Mido yidi janngineede faa mi annda
no golle keso 0o yaarata. So mi janngi, ndeen kebam-mi anndude ko
kaajaa-mi. Mido habindini e kaalisi, sardipe aminana hasindini e
ndiyam, doginirdi ndiyam ana kaani wadeede. Midon kasindini e laawol
iwde do amen doo yaade Togu kapum e suudu dogotoro. Mido
landinani golle oo.

Tama hoolaade hoore mum daraaki darnde mawnde e
ndaarugol laamu oo debbo?



Madam Jara Aminata Bore,
ngotanaado URD, didabo dow
limto konse'en komin 17
Komin Seebugu (Recjon
Segu).

Mi weltike e majjum sanne
tafon. Hakkille am fuu yo
habanaade rewbe. Jamaa oo
fuu jabanii oorngal am wote
ngal; tafon, mido mbarkina
goram mballudo kam ley
oorngal ngal. Caggal dum, mido yetta amiiri ngeenndi ndii mballudo
kam gila e puddoode kajjum e taakanlemme am e gollidibbe am. Fay
nde wootere mi sikkitaaki e gapugol am, ngam tayorde parti amen oo
jaasataa konse'en didon (2).

Mido buri rewbe ngeenndi amen ndii pinal, sabi mi janngii seeda, kasen
duu mi biiltii kabaaruuji keewdi ley komin oo. Darnde am dow limto
ngoo duu wallii kam, parti amen oo duu ana jogii wotoobe faa heewi,
goram duu wallii kam sanne.

Mido miila habanaade jiidugol rewbe (jannginirde mawbe, cuudi
dogotoro e lekkol). Dum fuu laatotoo golleeji am. Walaa fuu ko waawi
wadeede e majjum so mballiigu walaa hen. Mido yidi duu paabotoodo
kam ley golleeji am kesi sabi joonin woni go'o am laataade konse. Ko
muuraa fuu golle oo tawee, mido landini wadde mo. Ngam anniyagol
gollude watti kam ley hen.

Tama hoolaare hebaande banngal sakiraabe mum mballaali oo
gotantedo gapude?



Madam Geey Aminata Jallo,
ngotanaado MIRIA didabo dow
limto konse'en komin 17 Komin
Seebugu (Reejon Segu).

Mi seyike e majjum sanne, sabu
jamaa oo cubike kam laataade
ngotanteedo, be ngotani kam
duu. Dum yo seyo manngo.
Jamaa oo fuu wari yettude kam.

Goram buri fuu weltaade e

Neddo waawaa yiideede jamaa fuu. Ko haani nii, neddo jokka faandaa
mum. Worbe buri fuu miilude debbo haandaa e hono ndee darnde.
Kambe, walaa fuu ko be paami.

Do Seebugu doo, MIRIA hoolii rewbe. Dum tuugii-mi so kebu-mi
hakkillaaji rewbe. Sabi so debbo ganii, o hinnoto tidallaaji rewbe hono
makko (goriraabe, sukaabe kapum e hawaalu). Miin, mi hinnoto diin
golleeji. Worbe ana kaala haala majji kaa anndanaaa di. Semmbe am
fuu yo parti amen oo, kaa ko buri fuu golleeji lobbi di fay waybe am
anndiri kam dii. Joonin woni arannde konse debbo hebe e Seebugu.
Golle oo yaafaa. Mi sikkitike dow gapugol amen ngol. Walaa fuu ko
kaalu-mi, sabe faandaa am oo tan njokku-mi. Mi hulaali, kaa waybe am
ana keewii.

Mido yelaniino deende amen ndee moyyeefiiji keewdi, sabi so komin
golle amen yo jiidugol komin oo, kaa miin mi humonoto bamtaare
rewbe sanne. Miin peewnan porojeeji to meeri too, mi hayban ko
laatotoo nafakaaji rewbe koo. Worbe kaalan haala ndiyam, kaa be
anndaa tife de min ngatta so min ndaartoya ndiyam. So lekkol ana
woddi suudu, debbo tampata ndaartude moto naa paase no sukaabe
njaarata janngoyde. Dum suglintaa gorko. Hooreebe galle keennii dum
caggal.

So min njoodike meeri, miden kaajaa mballiiguuji baale faa porojeeji
amen dii tabita. Jettooje Laamdo, jannde mawbe won do Seebugu doo,



Kaa won geelle kaajaade dum kanum e cuudi dogotoro. Mi jannginoo-
wo lekkol, dum waldaa e golleeji meeri. Ndeenno mido haajaa e
janndeeji goddi.

Goram yamiri kam. Dum woni mido landini. Mi yaadan ¢ worbe do
njey fuu, sabi wotoobe bee koolii kam; mi yahan faa daayorde.

Tama anndugol nokku e anndande tiidallaaji rewbe laatantaako
Aminata Jallo sabaabuuji mawdi?

Madam Wologem Samba
Yanoge annditirteedo Safiyatu
Wologem cubaado waalde
RPM, Jeegobo ley konse'en
kominaaji 23 Komin Markala
(Reejon Segu).

Sabaabu Jannde  WING,
hokkunde min peeral do
Markala doo, rewbe wobbe
keban tinnaade yalla ana

ndaara woteneede ko warata ko.

Kammari golle am lobbo e tinnaare am e anniya am hawrinde rewbe faa
mi waajoo dum en, wadi so cubaa-mi.

Darnde am jeegoberde ndee wadaali so cikkitii-mi fey e wakkati yalla
mi keboowo. Sabi mido hooli hoore am. Mido miila faabaade yalla
laabal e cellal ana tabita e ngenndi ndii kanum e jannde rewbe. Mido
yidi mahande rewbe baalee politik dee fuu nokku do 6e mbaawi
wadude sii golleeji keewdi. Abada mi hulaali golleeji am banngal suudu
meeri to; idi mbela-kam sanne.

Caggal ekkitagol, so ndaaroowo woteneede won tagu lobbo, dum
tan wanaa ana faaboo dum woteneede na ?

®



Madam Masa Siise, ndaaroo-
wo laamu RPM, laatiido
nayobo e limto konse'en
kominaaji 11 e ley wote 30 me
2004 Komin Togu (Reejon
Segu).

Beetee fuu mido ndaarda Alla
yaarude yeeso. Mi joottoo
seese, bannge worbe bee, mi
ndaara faamude no golle konse
komin yaarata sabi do Togu
doo, miin tan woni hen debbo. Walaa fuu kolludo mette e badiibe kam
bee ngam mi hebii. Arsuku am duu welii. Dum arsuku e podooje. Ko
Alla fodi fuu laatotoo. Parti am yidi kam so subi kam. Mido yetta Parti
oo sanne, mido barkina mo.

Mi huliino seeda saabe partiiji 4 ngoni ndaarudi laamu, kapum e saabe
miin wonnoo nayobo. Nii tan naatir-mi hen, mi miilaalino hebude.
Jannginbe min bee kaaliino min, so neddo laatiima didabo naa tatobo
ana moyyi kaa nde yawti dum fuu hoolnaaki. Ndeenno mido miili arsu-
ku am nii tawaa hen.

Min puddaali golle tafon, kaa waajibi so golle fuddii, haala yirwere
rewbe haalee, nafakaaji mabbe ndeenee. Mido hasindini ¢ mballiigu
keewdo. Jannde mawbe ana e ley komin amen oo, mido yidi nde
beydoo, nde yaara yeeso, sardine rewbe oo duu ana haani yeeweede no
worri nii. Won geende de ngalaa ndiyam. Midon kasindini duu e
kaalisi min jaagoroo.

Mido landinanii golle oo sanne, fay golle am miin ¢ hoore am hadataa
kam hinnaade golle meeri, saabe mido daranii mo sanne.

Caggal darnde dow derewol inde ngol, hokkugol kabaruuji e
immingol rewbe wobbe bee, wanaa ana laatonoo ndaaroowo
woteneede oo sabaabu lobbo e ley woteeji na ?



Madam Simpara Haawa Daba
Jara, ngotanaado PARENA,
tatobo dow limto konse'en komin
23 Faana (Reejon Kulikoro).

Mi weltike e majjum sanne, sabi
mi anndii mi tampaali meere, mi
he bii tayoral duu mi waawi
haalude e innde rewbe bee fuu.

Taakanlemme am bee fuu cehike
e majjum, sabi kambe paabii kam
so ganu-mi. Be paabori kam
hebugol hakkille jamaa. Saabe mabbe ngotanaa-mi. dum yo huunde
lobbere e rewbe.

Mi sikkitike hoore am e majjum sanne. Jlalaade ngarii e palaade, mi
wiinoo fay konse gooto min kebataa, sabi kundude amen, min ngarri
oorngal wote ngal. Hannden hannden, wotoobe ngon, kaa fay gooto
waawaa wiide ngotonoobe kam annii. Jamaaje dee fuu yo kasindinde.
Hono fuu ko hebata tan ndaarata. Ngeenndi ndi min ngari ¢ mum fuu,
min tewtan hebude hakkille jamaa oo, kaa nde min mbitti fuu, partiiji
goddi dii ngardan e masinnaaje niisooji, cenorde, sukaro e.k.n. Koyde
ngarru-mi oorngal wote ngal fuu, fay mbuudu mi walaano.

Dum wadi so cikkitii-mi hoore am, so haaynii kam e ley ko gajpu-mi
koo. Baawde fuu mi walaa, taweede mi won dipolom mawdo fuu ko
yaarata ¢ duubi (7), goram duu walaa golle ana foti duubi (3). Ley
keredu tan ngam-mi oongal wote ngal, sabi mido yidi dum waylitoo.
dum wadi so gapugol ngol am ngo miilantaake.

Rewbe jetton (8) ngonnoo dow limto amen ngoo miilanteebe. Kaa be
ganaali sabi be coodu jamaa oo.

Fay so mi keso e majjum, mido anndi, mi warii do meeri doo ngam
jiidugol rewbe, nguurndam lobbam sukaabe, yirwere komin amen e
habangol njeenaari mbonndi. Dum anndu-mi. Gilla puddoode golie oo,
mido lanndini golle oo. Mbi'oobe rewbe mbaaworaa bee yo waybe
amen, njida-naa jiidugol amen. Min ngadan no wattee fuu faa dum
fennoo, sabi min njidaa heddaade ley kaatane tan, naa hellande worbe

tan.
Oo debbo gotanaado hollitaali, so neddo yidii huunde, edum
waawi nabude dum do woddi?

@



Madam Tarawore Bintu Jara,
ndaaroowo laamu RPM, Nayobo
dow limto konse'en kominaaji 23
Komin Markala (Reejon Segu).

Gila nde arannde ndee miil-mi,
mido haani daranaade yella mido
naata e biro komin oo (faa mi
laatoo meer naa jokko mum) sabi
ko laamii-mi arannde koo kapum
e jannde WING ndokkii kam
faamu lobbo.

Mi habiima ko mbaaw-mi fuu faa
poroje biyeteedo "Rewbe e laamagol keredu" oo heba anndude ko
njanngu-mi koo laataaki meere. Mi hebaali naatude biro komin oo, kaa
mido weltii ¢ ko laatii-mi konse koo sabi mi heddoto habanaade rewbe.
Mido tayori duu meer oo e sukaabe wobbe bee fuu ana anndi ko
mbaaw-mi wadde. Be ngondu-mi bee mbii kam: "A heewaa yimbe kaa
a habiima faa naawi, a hebii no njokkira e habagol ngol".

Do amen doo parti laamiido oo burnoo min fuu baawde e ley ko min
ndaarannoo laamu koo. Jamaa oo hillaaka porogaram meer'en. Ana heba
geelle jeenay mbiide gotanooje parti amen saabe am kaa geelle yogaaji
mbii kinaa ndokkee ujunaaji debe e sappo (50.000) naa ujunaaji noogay
(20.000) naa ujunaaji sappo (10.000). Parti goddo hokki be oon kaalisi.
Minen nee min ngalaa sako min ndokka.

Mido weli haala, mido waawi habanaade hakkeeji rewbe. Neddo fuu
duu waawaa wujjude hakkillam. Laamu yabbiido oo, won wiibe ana
ndokka kam ujunaaji teemedere (100.000), ebe ngada kam jokko meer
didabo kaa, pati mi wotana debbo ndaarannoodo laamu oo, dum mettii
kam faa sanne.

Mido waawi duu ndaarude porojeeji duu kinnotoodi yirwere rewbe, sabi
min puddi hono oon golle doo. Mi ndaarani rewbe nootaagu banngal
kaalisi e kaaki kapum e jannde. Mido anndi joom'en kaalisi faabotoobe.
So be ngollidam-mi bee caliima gollidinde e am ndeen kaa walaa ko
mbaaw-mi. Do amen doo meer'en accataa ngollaa saabe be mbi'an so
golle maa moy¥i fuu, aan e parti maa on keban palaande.

Rewbe konse'en keewaa do Markala doo, joonin min nayon (4). Nde
arannde ndee min taton (3), gooto laatii depite, goddo ye'i Bamako
sawroyaade. Miin tan heddiinoo doo hakkunde worbe.



Mido hoolii parti amen oo sanne. Ko persidan wotantee kapum e ko
depite'en ngotantee koo fuu, min kebii yimbe sanne, min kebii do
meer'en doo guu.

Parti oo ko yidunoo, tawee debbo ana hakkunde yimbe njoyon (5)
ndaaroobe laamu fuu. Min tinniima yella midon keba yimbe nayon (4)
e ley yimbe sappo (10) ardiibe bee. Ko ndaaraa koo hebaaka, kaa min
kebii taton (3), mi laatiima nayobo, didon wobbe bee laatiima jeegobo e
jeenabo e ley limto ngoo.

ADEMA buri heewde jamaa. Be kebii konse'en 13, rewbe didon tan
ngoni hen. So tawii worbe e rewbe fuu potunoo gila to limto ngoo
moyyintee too, tawa ADEMA tan hebanno konse'en rewbe jeegom naa
jeddon. So bee ndeentii € amen minen taton, min laatotono 10.

Golle konse ana tiidi ana newii. Nde meer subaa fuu, haala parti haanaa
haaleede kasen, konse'en bee fuu potu e makko, wotoobe bee duu yo
non. So wotanaabe bee fuu ngollidii, be laabondirii berde, golle oo ana
newii kaa so meer wii yimbe parti mum tan gollidinta, golle oo
beydoto tiidude. Miin, yidube kam nii ngotani kam, ndeenno, mi
haboto ko mbaaw-mi fuu fay yo njaa-mi to perefe.

Faa hannde rewbe bee paamaali midon kaani nanngondirde, dum
wadata so min bura worbe heewbe. Mido anndi jannde ndee wadaali so
be paami sanne. Ndeenno, waajagol e fammingol rewbe ana haani
jokkeede. Caggal ko wote oo timmi koo, rewbe pudditii luuttondirde
kasen. Yogaabe nje'i weekoyde debbo mo hebaali laamu oo. Rewbe bee
ana kaani faamude so be ndeentaali be keewataa semmbe. Jannde ana
haani wadeede banngal oon golle.

Miin e hoore am, mido hasindini e mballiigu (wanaa kaalisi oo e hoore
mum), faabotoobe kaalisi bee ndokka kaalisi porojeeji rewbe di
ngadan-mi dii. Dum wadata so jamaa oo heba no anndira ko konse'en
ngolli.

Mido landininii wadde dii golleeji fuu to meeri too. Miin wonnoo
persidan fedde jaagu. Mi anndaano julaabe bee ana njobanno kam lewru
fuu sabi meer oo waldaa e am parti. Ndeenno worbe bee kalfinte golle
dee be cuude talki majjum.

Yaama meer debbo waylita golleeji konse'en rewbe dii. Mi jabanaali
mbi'oobe rewbe mbaaworaa bee.

Tama ballondiral rewbe haanaa burde jeeydeede ley parti gooto
semmbe faa dum naba jiidugol mabbe yeeso?



Madam Tarawore Babintu
Siisoko, ngotanteedo
BDIA-Faso Jigi, sappobo dow
limto konse'en komin 23
Faana (Reejon Kulikoro).

Doon miilu-mi ngapube bee
ana kaani habanaade jiidugol
komin amen oo. No limto
*:\.{ ngoo feewniraa nii, hadii kam
— i Y3 gapude. Kaa mido teddinii
e feewnube bee, hadii kam wiide
huunde. So wanaa dum, yimbe fuu ana anndi sappobere dow limto wote
wanaa faa joomum gana. Be noddaali kam faa min kaalda, miin duu, mi
wi'aali huunde.

Gila arannde, mi jabaalino, kaa hono no teddinir-mi yimbe parti oo,
hadii kam yaltude mo. Banngal politik terde baande kaanaa, dapan nde
ceyii-min.

So mido haani fillitaade? Mi wadan yaage oo bannge mi wi'a be
pezwna limto ngo yeeso am. Mi haani yoppirde be golle oo faa be ngada
ko weli be. dum waannaali terde am, sabi golle am ley Faana ana
mawni. So mi daldi worbe bee golle oc, rewbe njirwataa. Midc
lanndini woteeji garooji dii. Mi haaldan ¢ mawbe. Mi waawaa doldinde
be kaa, mi hollitan be ko woodi.

Kufi banaana abada ana woodi ley politiki, kaa dum fotaa e
terde taande so ada tayorii golle maa oo yo golle lobbo?
Waasude jaabaade e nde foti yo huunde lobbere non?



Madam Kulibali Sanata
Samake, cubaado waalde
ADEMA, jeegobo e ley
konse'en kominaaji sappo e
go'o (11), Komin Safebugu
(Reejon Kulikoro).

Mi huliino sanne fadde
ndaargol  wotoobe  ngol
fuddude. Kammari ko mi
janngudo koo wadi so yimbe
bee mbii mi heddoo do darnde
joom suudu am oo doo, kanko wonnoo konseye. Caggal jannde WING
ndee, rewbe bee ciini sina mi tawee e derewol inde ngol. Dum yo
arannde do ngenndi amen do. Ya warta kewdo e ley ndaargol wotoobe
ngol, saabi so mi miilaali mido heba oo wote kasen. Yimbe be
nannganii-kam aadi, ka nde ndaargol wotoobe ngol timmata ndee wobbe
burbe-kam jawdi kaaldi e mabbe. So kaalisi walaa hen, ndaargol jamma
ana tiidani rewbe sanne.

Hannde mido ley fedde wiyeteende "Comision Etat Civil au conseil
Communal" mi ndaaranan rewbe porojeeji jirwinooji golleeji mabbe, e
ley deental.

JNennde fuu mido lanndinani dum. Jamma e palooma nde noddaa-mi fuu
mi jaaboto. Sugulla fuu mi walana golle am o sabi rewbe be ana kooli
kam sabi worbe tan dum be njiyata to meeri too. Mi teddinan be no
mbawru-min fuu.

Ndaaroowo woteneede, pamminaado faa gasi bura ndaaroowo
woteneede keewdo kaalisi na ?



Madam Dikko Kajatu Tarawore
noddirteedo MAA Njaay, ngotanaado
ADEMA, nayobo dow limto konse'en
23 Markala, delege didabo konse'en
Serkel Segu.

Wune ganugol ngol welii kam sanne.
Kaa dum mettii kam seeda, ngam
rewbe yonbe bamaaka. Arannde min
kumpitaaka, kaa saabe Alla e jannde
WING ndee, miden njidi konse'en
rewbe keewa (dow konse'en 23 bee
tawee min kebii feccere naa famdii fuu
10).

Wonndube am bee fuu ceyike e
majjum. Ebe njinnoo jaati mi laatoo meer. Nde poroje oo wari ley
ngeendi amen ndii, mi yottike almaami e amiirii amen bee, haalande be
poroje oo wari wallude min dee. Goram ana yinnoo mi laatoo keyaado
rewbe faa to konse serkel too.

Miin laatii sabaabu deental baale rewbe Markala bee. Mi woni hoore
maajji, ndeeno mi gollideteedo. Rewbe anndi mido habono jiidugol
mum'en, dum saabi so be ngotanii kam. Golie am oo duu walli kam
sanne saabi mi dogotoro debbo, ndenno e rewbe tan ngondu-mi. Poroje
am habanagol taadugol ndewoy wadi so njaa-mi e geelie keewde
badiide, tayorde mido jogii miijooji lobbi. Banngal golle amin oo,
gollidibe am bee ana jarrii goolleeji am poiitiki dii dum wadi so ebe
njaafoo rafi wargol am e wakkati.

‘Mi sikkitike e gapugol am ngol sanne, sabi kirndam mbonndam woni
hakkunde rewbe e worbe. Ley batuuji amen to Bamako tco, hooreejo
rewbe parti amen oo wii pati min mbaasa hawrude ¢ tatuuii ngadaadi
fuu. Wattu oorngal wote ngal. kebu-mi anndude batuji goddi ana
ngadetenoo dow am, ndeen pvddu -mi sikkitaade darnde am dow limto
parti am ngoo, ngo worbe bee Kokkitii sukaade bee. Joonin ron, mi
sikkitaaki abada dow gapugol am ngel. sabi mido anndi ko ngadu-mi
hen.

Mi landinoto zollude




WING kasen, sabi kapum walli min habaade. Caggal darnugol biron
komin oo, rewbe bee fuu ndeentii mbomidii, a sikkan min fuu min parti
gooto nii. Janndeeji dii njokka, faa rewbe beydoroo peeral.

Miden njogii porojeeji keewdi gollooji, mido yidi deental baale rewbe
ngal beba poroje mawdo mo kokkoobe kaalisi mballitirta min hono
cuural do min kawrata faa min kaala haalaaji golleeji amen, cellal amen
e.k.n.

Gilla nde min ngatta oorngal wote ngal ndee, worbe bee ana anndi mi
landiniido gollude meeri!

" Tamman dewral gollidibe ley ngurdam foroba waajataako debbo
hooraaku?

Madam Naana Tarawore,
ngotanaado URD, joyobo dow
limto konse'en kominaaji 23
Neena (Reejon Sigaaso).

Mi seyike € majjum taa sanne,
sabi debbo fay gooto neybaali
hono ndee ndarnde ley
ngeenndi amen ndii. Dum
welii jamaa ©o sanne. sabi
miin laatii debbo konse arano
ngeenndi ndii.

Alla e jannde mon ndee, mballiiguuji goram, waalde amen ndee kapum
¢ hooreejo diina kaa so kebu-mi ko kebu-mi koo. Sikke fuu wadanaali
kam hen, sabi parti amen oo hokki kam darnde lobbere ley limto ngoo,
no mi laatorco konse. Ko ouri fuu wailude kam yo no oorngal wote ngal
wadiraa nii, e no jamaa oo yidiri kam nii. Mido lanndini fuddude goile
am oo, fay huunde dum torrirta golieeji am suudu dii.

Kodum laati sabaabu so debbo oo hebi vimbe wotonoobe ?

@



Madam Ulale Haawa Dugune,
ngotanaado ADEMA, didobo dow
limto konse'en kominaaji 23 Komin
Faana (Reejon Kulikoro).

Mi jowtii fedde WING ndee sanne,
sabi kayre laatii saabe gapugol amen.
Mi seyike sanne e gapugol am ngol,
kaa terde am duu mbaatii ngam rewbe
heddiibe parti amen bee ngapaali. Wote
yabbiido oo min konse'en rewbe 2, kaa
jooni min laatiima rewbe 6, dum welii
kam sanne.

Yimbe heewbe ngarii yettude kam,
~ wiide kam duu mi tinnoo faa hannde.
Gilla ngar-mi Faana, jamaa oo ana teddini kam, ana yidi kam. Do Faana
doo laatii-mi direkteer lekkol arannde e hitannde 1992. Mi laatinoke
konse wote yabbinoodo oo. Joonin do KAP doo ngollan-mi, hono
kumaniido jannde ndewoy. Mi wardi e cukaloy am keccoy, baawde fuu
mi walaa, wanaa haala hokkitirde. Jamaa oo hoolii kam tan wote
bettiido oo limtooji 2 tan ngoodunoo Faana, joonin di nay faa limtooji
13. E majjum mi bami sugulla sabi wotoobe ngon, kaa fay gooto
waawaa wiide ngotonoobe kam annii. Mido anndunoo ni gapan, kaa
miilo am fuu hootii e rewbe limto amen bee woni.

Mi yiidii e pelle rewbe keewde, fuu mbii kam, warda e njeenaariiji ko
buri ko partiiji goddi dii koo. Mido joondori dum sabi mi anndi diin
partiiji ngalaa jamaa koolniido caggal mum'en. Worbe bee murii
feccude semmbeeji rewbe dii, sabi njootube tan ngoodi, sabi ko heewi e
mabbe fuu janngaali, ndenno paamataa. Be annda nafakaaji kebeteedi
ley woteeji dii e haggitere-laamu. Ngam feccugol rewbe so lokkindina
semmbeeji mabbe so be gapaali.

Rewbe lamndataako, sabi fay so a wanaa konse, ana waawi warde meeri

konnjo-daa ko golletee. Dum joyyini sekerteer jeneral oo, kaa rewbe

killaaka. Be paamanan dum seeda seeda. Nde puddannoo-mi ndee, mi

anndaano huunde e majjum, kaa hono hawri e wattu haggitere-laamu,

min njannginaama ¢ mum ko heewi. Ga meeri gaa, kasindinal jamaaje .
dee fuu hiisete, tonngee ley heeyo golle. Konse'en bee ngadta limto ko

kasindinaa koo, hono lampooji, jawdi gollirdi komin ngotanta.



Miilube rewbe ngollataa bee, yo waybe amen. Do Faana doo, gorko fay
gooto mi hulataa banngal golle. E golle homo, rewbe mbaawaaka
taweede hen? Dum min anniyii ittude so worbe bee kanndaali min. So
worbe njidaa golle maa feewa, be kanndete faa terde maa mbaata.
Rewbe didon (2) dow noogay e tati (23) famdii sanne. Joonin min
laatiima jeegom (6), min ndeentan, min gollida faa min njirwina Faana,
min njiida kaande rewbe.

Gootel e golleeji ngotanteebe bee yo suuynude rewbe e anndin-
de be nafakaaji mabbe ley nguurndam foroba?

Madam Fanta Dammbele, ngotanaado
USRDA, didobo dow limto konse'en
kominaaji 23 Faana (Reejon Kulikoro).

Mi weltike e hen sanne, sabi 00 wune
ana hollita golle amen laataaki meere.
| Taakanlemme am bee fuu cepike sabi,
edum hebii tayoral duu mi waawi haa-
lude e innde rewbe bee fuu.
Taakanlemme am b6ee fuu cehike sabi
edum foti. Kambe mballi kam e golle
00.

Semmbe am e golle oo yo tinnaare am
ley waalde am ndee, mi poottintaako

— fey. Nde yi'aa fuu, mido ndaarta poro-
jeeji (jannde mawbe, fewnugol cenorde, suuwugol gara). Rewbe njii,
mido walla dum en gilla mi wotanaaka, ndenno so mi laatike konse, mi
habanto yirwere mabbe. Ebe kooliri kam dum. Fay nde pennde
wootere, mi sikkitaaki. Laatagol am didabo dow limto ngoo, oorngal
wote ngal ngadu-mi e tinnaare ngal hokki kam anndude mi gapan,
rewbe worbe dow limto ngoo ngapan parti fay gooto hebaali konse'en
heewbe. 6°6 naa 5°6 caggal ko WING janngini min koo, mi miilii rewbe
e konse'en (10) kebete. Dum ana buri min semmbe.

So min ganii, yimbe ana anndi, miden mbaawi wadde golle oo, ndenno
min kollan be miden mbaawi gollude faa bura be. Oo kabaaru heddoto
ley taariki Faana duubi. '

Fanta hdllitaali ngotanteedo, ana waawi laandinanaade wote
gilla, o waraali ley golleeji baali?

@



Madam  Bacili  Rokiya
Makalu, ngotanaado RPM,
didobo dow Limto konse'en
kominaaji 23 Faana (Reejon
Kulikoro).

Mi seyike wune am oo sanne.
Dum seyo manngo sabi golle
lobbo fuu ana haandi e tino.
Caggal ko WING janngini
min, S0 Wwaajii min, min
ndaartan konseyaaku koo,
rewbe jeegom (6) amen gani, dum yo seyo manngo.

Kinaa jaabu wote oo yalti, so kebu-mi anndude, golle am oo ana wela
jamaa oo, sabi o wari faa o heewi jowtude kam. Cukaloy ngoroy koy pii
balon kammari am. Rewbe bee ndarni fijo balani ley seyo e weltaare
ngam be kebii konse debbo.

So ngoonga haaletee, mi debbo gooto ley worbe, ko be ngollii fuu, min
ngaddan (so ittugol kaalisi naa golle tan). Mi yehiino e geeile dee fuu.
wakkati faa beetee so mi warta. Ko hokkii kam semmbe vo
taakanlemme amen mballube kam bee. Politik duu ana e majjum. Joonin
woni go'o am e laataade konnse, kaa won ko ngollunoo-mi fade ndeen
warde. Gila hitaande 1997 mido e ley ADEMA. Gila ndeen mido
anndaa, dum ana ¢ ko hokki kam laataade konse taweede dow limto
RPM ngon-mi fuu. Tiidalla fuu mi hebaali hen.

Mido waawi wiide, limto ngoo hadi min hebude ko min njidi koo, fay
so jannde WING walli rewbe amen hebugol darde lobbe dow limtooji
dii. Golle oo yaafataa. sabi worbe bee njarranaaki min. Limto fay wooto
winndaali rewbe ko buri joy (5) do Faana doo. Fay dum, Alla e jannde
WING cakkitiinde so hebaa. Ndeenno nde nafii min sanne.

£ hakkille am, golle oo fuddi gila nde jaabuuji wote dii anndaa ndee.
Won kudde de werbe e rewbe kaani gollididde kaa won kudde de rewbe
tan jey hono luumo, cellal sukaabe, cenam e ko nanndi ¢ mum. Konse
komin ana haani gollande jamaa. Hakkille am fuu no rewbe kebrata
yemtaare wote garoowo faa keewa. Minen tan yimbe bee veewata faa

do wattu oo timmi.



Miden landinii sanne. Min ngadan non wattu fuu faa yimbe mbi'a meeri
oo waylitike gila rewbe konse'en jeegom bee ngari.

Hebude nafa jannde e kabaruuji ana paaboo kebal rewbe e
banngal woteeji na?

Madam Rokiyatu Jallo, ngotanaado
URD, jeegobo dow limto konse'en
komin 23 Jleena (Reejon Sigaaso).

Mi seyike sanne sabi du'aawuuji am
njaabaama. Taakanlemme am bee fuu
mbeltike e gapugol am ngol.
Mballiiguuji di goram, parti amen,
baale rewbe, hooreejo diina kapum e
jannde poroje WING ndee paabike
kam, hokkii semmbe ley wote oo.
Sikke fuu wadanaali kam hen, sabi
parti amen URD ana maandi sanne ley
komin amen oo, kasen duu nde hokkii
kam darnde lobbere dow limto ngoo.

Abada mi gollaali golle konse, kaa

1ido anndi kabaaruuji ndiyam, darnugol mbeddaaji kapum e jiidugol

rewbe yo golleeji doomdi min to meeri too. Mido haajaa, mi jannginee,

ONJnaaji mballa kam faa mi heba no mi wadira golle konse komin oo.

Jannde rewbe ana sullini kaam sanne. Mido lanndinii 6amde golle am
oc, iay huunde dum torrirtaa goolleeji suudu.

S Debbo ngotanteedo haanaa tewtude mballiiguuji ganirdi to di
B el fuu?




Madam  Kulibali Na
Kulibali cubaado URD.
Jeegobo e ley konse'en
kominaaji sappo e njeddon
(17) Komin Sebugu (Reejon
Segu).

Jaabu aranndeejo oo holli
ley waalde amen yimbe
njoyon kebi - kaa dum tawi
mi jeegobo. Janngo
mum ko talki di yeewta koo,
tawaama yimbe njeegon
kebi. Mi daanaaki € dow metti, kammari jannde am ndee tabitaali.
Janngo mum ko kabaaru lobbo o nana ko yimbe fuu ceyiima yimbe
ngenndi di, wondube e waalde nde, kape e rewbe ngenndi am fuu
mballii-kam. Jogaade tagu lobbo buri bamude tagu lobbo wakkatiiwel
gootel faa heba hoolaare yimbe. Dum saabi so yimbe be kooli - kam
inde rewbe waalde am nde ngalaano e dereeji wote dii. Dum hosi bon-
nande - min ko heewi. Do haala rewbe haalete fuu, mi tawete so Alla
jabi, mi tinnoto yalla suudu jannginirdu e rimrudu rewbe ana darnee.

Mi ndaaranan rewbe pororeeji. Mido yidi wattude kuran e ngenndi am
ndii, wallude yimbe mawbe seeda e banngal golle naakooji, faynugol
daabaaji, e ndaargol kaalisi mahirteedo suudu jannginirdu rewbe.

Caggal jannde WING nde, mido yidi janngude kasen yalla sefagol ana
newonoo-kam do kawrital wadi fuu, kaa mido lanndinani wallugol
rewbe banngal yirwere mum'en.

'i, Jannde ana walla rewbe e banngal tidallaaji mum en na ?



Madam Habibata Sanogo,
ngotanaado ADEMA, tatobo
dow limto konse'en kominaaji
11 Farakala (Reejon Sigaaso).

Mi ndaartiino laataade konse
hitaande 1999, faa mi heba no
rewbe ley komin oo. Caggal
jaabuuji wote oo, mi seyike
sanne, fay so mi hebtaali
darnde am bettiinde ndee.
Taakalemme am bee fuu
mbeltike e gapugol am ngol. Ko laatii semmbe am hannde, faa
wotanaabe wobbe bee, yo mbarkanaaku golle mo kebu-mi ley duubi am
joy di laatii-mi e mum konse dii. Golleeji doomdi kam yo: feewnugol
karneeji galle, talki kuurtungu e maayde, nibugol cuudi lekkol e cuudi
dogotoro CSCOM kapum e asugol bulli di rewbe naftortoo. Mido
jannga jannde wonnde faa mbarkanaaku am beydoo, kapum e
mballiiguuji ONJenaaji dow golleeji rewbe kebrudi jawdi.

E laatagol am konse kiiddo, mi gollidaama e pibugol meeri oo, tufugol
na'i, moyyingol taabe lekkol kapum e pese sukaabe. Mi gollidaama duu
ley pelle njiidinooje hono cenam ngeenndi ndii dow gollididde e rewbe
faa njobee.

Ley duubi joy yabbiidi dii, mi hebii faamude rewbe ngoni puddoode e
timmoode jiidugol fuu, dum wallii kam faamande ko foti laataade
golleeji konse komin debbo. Konse komin debbo ana haani taweede ley
kabaaruuji jamaaje komin dee, faa hebana di jaabuuji lobbi, gollideede
ley jiidugol komin oo dow yemtaare rewbe.

Fade am wotaneede arannde, mi wadaali abada ko laatotoo golleeji
konse komin; gollididde e worbe, mi wadiino ana tiidi. Alla e
mballiiguuji worbe bee jaaten, diin tiidallaji fuu bettike. Waaju mo
mbaaw-mi waajaade ngotanaabe heybe bee yo: rewbe ngotanaabe naa be
ngotanaaka fuu kokkondira juude faa njiidina komin oo. Ko buri fuu
konse'en rewbe heybe bee annda kapum en ngoni puddoode e timmoode
jiidugol, be ngollida e worbe faa be keba mbarkanaaku golle.

Fabaade rewbe yalla ana ngorra no njidiri woni gooto e sugul-
laaji cubaado fuu na ?

@)



Madam Neene Bokum,
Cubaado waalde URD, didobo
ley konse'en kominaaji sappo e
njeddon Komin Jenne (Reejon
Mootti).

Caggal ko jaabuuji di njalti
koo miilo am wari e wallude
rewbe wobbe bee, yalla midon
ndokkondira  juude faa
ndaroobe woteneede keewa e
ngenndi amen ndii, faa rewbe
be kumo e ndaargol woteneede yalla midon laatoo sabaabu yirwere
amen sabi rewbe Jenne ana tampi sanne kaa be njabata hollude dum
kammari alsilaamaaku. Mi tayori so min ngollidi minen rewbe Jenne,
min keban ko min njidi.

Darnde am didoberde e derewol inde ngol moyyi e am sanne. Walaa ko
hokki-kam nde darnde so wanaa kammari min tan wonnoo debbo
janngudo e waalde ndee. Mi huliino sanne fade jaabuuji dii yaltude, mi
yaagotono sanne so tawi mi hebayno. Rewbe be burnoo mi fuu hulde
sabi mi toyori be njayranno-kam. Hee mi tampiino fadde jaabuuji dii
yaltude. No suggulla foti heewde ¢ am mi heppan palooma oo.

Nde tawaami meeri to kaa fuu, mi wadan baawde am yalla mido faaboo
hunnde fuu ko naayi e banngal rewbe e sukaabe. Midon kaaja
porojeeji banngal jannde e laabal yalla pawuuji ana buytoo. Dun fuu
jawdi tan waawi. Min e hoore am mido yidi janngude, yalla mido faama
golle am o faa gasa, kaa mi hulata fuddude golle, mido anniyi jaati
ndaarde mballigu e banngal yirwere rewbe.

Faabaade rewbe ndaaroobe woteneede ana reena dum en e kulol
kapum e hersa so kebaali na ?



Madam Seyti Kajatu Kone,
Cubaado URD, didobo e ley
konse'en komin sappo e go'o,
Komin Majama (Reejon
Mootti).

Mi seyiike sabi mi ndaari
wotaneede yalla rewbe wobbe
be ana njokka e am so mi hebi.
Nde puddooje nde mi huliino
ndaarude woteneede kaa
jannde WING nde hokkii-kam
cuusal hirondirde ¢ worbe kebal am ngal laataniima - kam arsuku
mawdo "Neddo waawa yideede yimbe fuu".

Won rewbe mettaabe e am, be mbii so wobbe be ngotanii - kam kebata
fey huunde, laatoo min tan dum nafata, wanaa rewbe fuu. Mi horni
famminde be, mbii - mi so worbe kebi, kaalata haala tidallaaji meeden.
Nenno enen kaani wadande dum hoore men. Mido haaldoyanno e rewbe
e badaale de, mi luboto moto, mi famminoya be, hono ko debbo tan
waawi habanaade rewbe hono mum. Mido noddanno rewbe geelle sappo
ley komin am o, faa min kawrita min ndokkondira hakkillaaji. Mi
waajima be yalla ebe ngotana rewbe, yalla rewbe ana mballondira.
Walaa fuu ko anndu noo mi € majjun arannde kaa mi naati hen kammari
anndal, Jannde WING hokki-kam ngal. Nenno kebal am ngal yo
fuddoore lobbere e ko naayi e banngal rewbe. Mi konseye, batu meeri
fuu walaa dadoowo-kam.

Mi haboto yalla ko kaalam mi koo ana tabita, fey so ¢ dow worbe. Mi
habonto yirwere rewbe, mi haalan haala tampereeji mabbe, di anndu-mi
faa sanne. Wakkati gooto wadiino, mido hulanno fuddude golle, kaa
dum yo fadde jaabuuji di yaltude. Hannde ko ngom mi hen koo, walaa
ko ndaaran-mi so wanaa faaboraade rewbe bulli, masinngaaji unooji,
kapum e kaalisi.

: Hokkondirde kabaaruuji ana faaboo rewbe banngal humanaade
politik na ?

Madam Sidibe Lalla Mayga,
Cubaado ADEMA, jeddobo
ley konse'en komin sappo e
njeddon (17), Komin Jenne
(Reejon Mootti).

Mido miila joom wakkati
wallugol bandiraabe men
rewbe faa njirwa, wari. Jon
woni nde didi mido sube.
Jamaa oo heydintini hoolaare

M mum ¢ am. Nenno mido yidi
rewbe wobbe be yeewa-kam, yeewa kebal am didobal ngal, yalla ana
kumo, naata e ndaargol kajjun en duu. Kasen du poroje kumaniido bann-
gal laamagol rewbe ley kominnaaji, kajum e janndeeji mum, nafi-min
sanne do Jenne doo.

Gollidindo am, biyeteedo Sirandu Bokum, hebi darnde tatoberde nde,
min woni debbo didobo e derewol inde ngol. Saabe tinnaare amen,
kanpum e jannde WING ngadi so min kebi dee darde. Sabi nokku amen
00, kammari alsilaamaaku rewbe be njarrataako hollude kohe mum en
sanne. Nde yiya fuu caggal darnde sappoberde nde min ngonno ¢ mum
e dereeji wote dii.

Woteeji di ana mbay hono no sippiro ngo neddo haani tabitinde ¢ mum
no laati fuu. Mi paayi ko kebu-min koo. Rewbe miilbe kebi, mbediima
doode ley galle am. Mido miila fey huunde be paamaali e politik, sabi
hannde mido gollida e mabbe rikke fuu duu mi joganaaki be.

No potu-mi tinnaade mi mupni donka e yolbere, fuu yalla mido hawrita
e rewbe badaale Jenne. Do worbe njaata fuu mido yaha, mido
teddini-be duu faa sanne, mi yennataabe kaa mido yidi laataade seede
huunde fuu. Walaa fuu dokkudo-kam nde darnde, tinnaare am e tagu am
ndokki-kam nde. Hannde darnde tentiniinde njogii mi e ley waalde
amen ndee mi fewtondiran e worbe yalla dabereeji am ana njaara yeeso.
Nenno rewbe be duu keban tinnaare so ana yeewa ko ngadam-mi koo.

Ley Jenne e badaali mum rafi jannde heddata rewbe caggal. Hakkille am
ana ¢ jannde mabbe, kapum e laabal ngenndi ndii. Min mbaawa habude
e talkaaku sabi walaa ko min njogi. Nde yiya fuu midon kaajaa

@



mballudi. "Sabi no maayo heewri fuu ada waawi beydude hen
ngoddam." Ngenndi ndi walaa baawde, hono ndi amen ndii, walleede
tan doomata, do yiwri fuu. Gollewoy pamaroy njogi nguure rewbe be
hannde. Goddum walaa ton. Sii mballudi fuu midon kaajaa yalla midon
njirwa. Ko ndi tawaa fuu, bisimilla mayri faa min pudda golle. Mido
lanndinani ndaargol walloobe yalla rewbe ana njirwa.

]ﬁ) Debbo gotanaado so hebi, latantaako wobbe be misaalu na?

— — Madam Tarawore Nasu
y - o Siise, Cubaado ADEMA,
Pt sappo ¢ tatobo ley konse'en
kominaaji noogay e taton (23),
Komin Markala (Reejon
Segu).

So faa min njaara yeeso, sina
minen rewbe min tinnoo faa
hannde kebal am ngal beydi
darja WING, sabi kapun
janngini-min so laatani-min
sabaabu ndaargol woteneede.
Nenno mido duwoo yalla oo mballiigu ana heddonoo-min. Markala
rima, iaatoo ko nabata ndi yeeso dum kabontoo-mi. Ndaargol am
woteneede welaali jamaa oo be mbii mi kodo mi haandaa e dum. Mido
hawri e yimbe fuu, ka fuu bura hakkunde am e hayeebe ngenndi ndii.

Kaalen ngoonga, worbe be ana njogi baawde, be killaaka yirwere amen
minen rewbe kambe ittata kaalisi ndardeteedo yimbe o, nenno walaa ko
min mbaawi goddum so wana jokkude ¢ mabbe. Dum saabi so kem mi
darnde sappo e tatoberde e derewol inde ngol. Liingu e ley ndiyam
haloto, minen rewbe dow WING tan min pawi gikke amen yalla miden
njaara yeeso.

Wallude rewbe yalla ana kumoo faa tekka, ana laatoo sabaabu

faa yidube woteneede, kaa sikkitotoobe, ndada sarri tidallaaji
yogaaji na ?

®



Madam Keyta Rokiya Sukko,
cubaado RPM, tatobo e ley
konse'en kominaaji noogay e
taton (23), Komin Bagineda
Kan (Reejon Kulikoro). Jokko
aranndeejo meer 0o.

Wakkati mo jaabuuji dii
E igidl njaltuno ndee, ni miiliino mido

L B 2’!“‘% M waawi hawrinde rewbe be faa
BRI LAE P mi walla-be. Mi taykiima

rewbe-bee ana buri worbe be tampude.

Sugulla aranndeejo debbo ndaaroowo woteneede yo joom suudu mum.
Nenno min joom suudu am jabanii kam, kammari dum. Kammari mi
rimaaka Bagineda won yimbe-be njabanaali kam. Min, rewbe ngonno
semmbe am worbe be ngaldaano e am hakkille kaa, kammari rewbe buri
heewde wadi so kebu-mi; kasen duu mi jannginoowo lekkol, nenno dum
faaboriima kam sukaabe e saaraabe mum en. Rewbe mbaawaa worrude
no njidiri so mballaaka.

Mi hoolanooki ko kebu-mi koo, fuu bura nde worbe-be cudotono so
mbata hejjere tawee mi hawraali hen. Dum fuddiino hulbinde-kam kaa
. mi tinnitiima, mbii-mi hoore am mido haani habaade faa han, kaa
jokolbe be mballiikam. Hannde mi jokko aranndeejo meer oo. Golle am
yo banngal kaalisi e ley meeri oo.

Rewbe keettinaama sera sanne, ebe mbaawi waajeede tawee wadiraaka
jawdi, yalla ebe mbaylita taguuji mabbe. Dum ngondu-mi jooni, e ley
waalde rewbe jannginoobe lekkol, min woni hoore mayre. Mido yidi
rewbe doo, keba leydi do ngada naako. Doo, debbo jeyaa leydi kaa ebe
luboo ndi, be ngolla e mayri. Nenno hono kebal mabbe yaarata yeeso?

Mi moyYyini dereeji porojeeji faa mi ndaarana rewbe kaalisi be ngollira.
Gilla puddu-mi dum, anndu-mi oo golle wanaa ko yaafi. Kaa no dum
tiidiri fuu, mi jokkan hen faa dum tabita.

Fabaade waajaade e yirwinde golleeji rewbe ana walla rewbe

ndaroobe woteennede na?



Madam Dammbele Ajaratu
Watara,ngotanaado Independante
Diamaco, nayobo dow limto
konse'en kominaaji 17 Komin
Yanngaso (Reejon Sigaaso).

Mi seyike sanne sabi, ko
njannginaa-mi koo wadi barke.
Taakanlemme amen bee fuu
mbeltike e majjum, ndu'anike
kam. So ngoonga, jannde ndee
.48 faabike kam sanne. Terde am ana
piirtiri dum sanne ngam mballiigu parti amen oo.

Mido haajaa jannde wonnde faa mi heba no mi wadira golle am konse
00. Mido lanndinii bamude golle am oo, dum doo fay huunde torrirtaa
golleeji suudu.

Jannde e hebude kabaruuji ana mballa rewbe ndaroobe
woteneede na ?

Madam Minata Kone, ngota-
naado Indépendante Diamaco,
tatobo dow limto konse'en
kominaaji 17 Komin Zanngaso
(Reejon Sigaaso).

Mi seyike sanne, sabi mi
gollidete ley jiidugol komin oo.
Taakanlemme am bee duu
mbeltike e majjum sanne, sabi
be kabanike e gapugol am.

: Semmbe am fuu yo
mballiiguuji jannde ndee e goram oo. Mi sikkitaaki fey, sabi mi won
darnde lobbere dow limto ngoo, jamaa oo duu ana darani ¢ wallude
kam. Mido landinii bamude golle am oo, kasen duu mi immoto law, faa
mi wada golleeji suudu di faa mi heba no mi yaara meeri e wattu.

Tama jannde wadaande ndee, laataaki sabaabu gapugol oo

debbo?



Madam Kone Mariyam
Jallo, cubaado Mouvement
citoyen, nayobo ley konse'en
komin noogay e taton (23),
Komin Bagineda Kan (Reejon
Kulikoro).

Mi humoto yalla mido buyta
tampere rewbe hono no
kaalnirno-mi wotanbe-kam be
~| nii. Enen rewbe, enen tan
- 1 mbaawi yirwinde hoore men,
sabi worbe be mbiyan ana ngada tan kaa walaa ko ngatta. Mi hebaali
ndaarude woteneede ko yabbi koo, nenno ko kem mi jooni koo mi
yottini aadi. Joom suudu am e ley waalde wonnde woni kaa sabaabu
makko yimbe heewbe ana mballa-kam, do Bagineda Kan doo. Rewbe
bee fuu ngotanii min yalla banndiraabe mabbe rewbe ana tabita.
Kammari golle am ana naayani jannde sukaabe rewbe, inniraabe mabbe
ana ngondi € am sanne.

A bada mi sikkitaaki hoore am, kaa mi hulaniino waalde amen ndee sabi
nanaama ¢ ngenndi ndii waalde amen nde wana waalde politik, nde
wotantaake. Golleeji banngal jannde ngondu-mi. Eden kaani yirwinde
golleeji rewbe nannooji kaalisi yalla ebe dala 6i66e mabbe njaha lekkol.

Nde yiyaa fuu, mido wondi e¢ baale rewbe faa min ngaddi kulle
yogaaje. Jannde WING hollii min no tidallaaji rewbe kaani jogoreede
dum woowaano haaleede to suudu meeri too, minen konseye en rewbe,
min immini ka haala, min 6ami anniya moyyinde waalde rewbe sabi
sugulla amen aranndeejo yo humaade yalla rewbe ana njaara yeeso. Min
e hoore am, mido haajaa janngude no komin hawjorte kapum e no
porojeeji moyyinirte. Mi fellisi laataade konseye, nenno dum joyini-kam
do meeri doo. Kullol fuu walaa e am, sabi mido anndi baawde am.

i", Humanaade baale ana walla rewbe ndaaroobe woteneede na ?



Madam Salimata Bammba,
ngotanaado Mouvement
Citoyen didobo (2) dow limto
konse'en kominaaji 17, Komin
Nanngola (Reejon Kulikoro).

Nde-kebu-mi wune e wote 0o
ndee, hakkille am hooti
banngal yirwere rewbe. Min
tawee bannge worbe bee, min
ngollida. Wune oo seyni kam
sanne, weliikam, dum wadi so
kooli-mi hoore am. Do njaaru-daa fuu seyo. Goram buri kam seynaade,
sabi kanko suuyni kam ley golle oo, ssmmbe am yo rewbe bee non.
Kambe laatii saabe so ngaju-mi. Jamaare ndee fuu wallii kam.

Dum yo podooje Laamdo non. Mi sikkitike hoore am; mballiigu jamaa
00 suuynii kam.

Jannde bur-mi yidde fabitireede faa mi hebira no mi gollira, kasen duu
tiidallaaji ndiyam ana ngoodi. Mido yidi faabireede oon bannge. Mi
landinike.

’i) Paabondiral rewbe nafi e tabital oo debbo na ?



Madam Kulibali Kajatu
Samake, cubaado ADEMA,
tatobo ley konse'en kominaaji
sappo e go'o (11), Komin
Safebugu (Reejon Kulikoro);
mo neddo konse'en Cerkel
Kati.

Nde jaabuuji dii njaltuno ndee,
mi hawrindini yimbe ngenndi
*1| ndii fuu mi haalni dum, 6e fuu
~ be mbeltiike ¢ mum sabi dum
yo arannde do amen do. Do amen doo, min anndaano debbo e gorko ana
mbaawi njooddaade cefodo ley bolongal gootal. Saabe jannde WING
wadi so laatiimi cubaado rewbe be yalla mido wotene. Fadde am
anndude koo doomuno-kam ko mi huliino ko kebumi koo sanne kaa
rewbe be mballi-kam, mbaaltini hakkille am. Taweede mi heewa anndal
sanne fuu, min neletenoo jannginoya ley geelle godde dee, dum saabi so
jamaa oo hooli-kam. Baale tati ngonno safebugu, godde dee fuu worbe
tan ngonno € mum en.

Nde ndaargol yimbe ndee, worbe be ana ndokkanno rewbe be kulle
keewde, be mbii-kam ko b6e ndokka fuu, be nanngan kaa min be
ngotanta, kammari nafa mabbe. Nenno ni dum laatori. Miin, rewbe be
cubi, faa mi faaboo dum en yalla tampere mum en ana buytoo.

i’ Janngineede ana tabintina ardagol rewbe na?



Madam Jallo Kajjatu
Kansay, cubaado "Mouvement
citoyen", joyobo ley konse'en
kominaaji noogay e taton (23),
Komin Jleena (Reejon Sigaaso),
neddo konse'en Serkel Sigaaso.

Mido jondorino mi keboowo,
dum weli-kam faa buri haadi
walaa, mi vihi e hakkille am
kebal am ngal faaboto rewbe
wobbe be yalia ana laatoo
konseye en. Kebal am ngal laatiima beydaari mawndi e banngal
yirwere amen, dum rewbe be paami gilla nde arannde nde. Ebe anndi
nde kebu-mi fuu mi daronto-be hono no mbow-mi wadude ley baale
rewbe de ni. Worbe be mbeeltiima e no njiiri mido gollida e rewbe be
ni. Tinnaare am wadi so be kooli-kam.

Wanaa keewal baale, wanaa darnde am e derewol inde ngol, mi
sikkitaaki fey e wakkati mi keboowo dum fuu kammari ngoonga ana e
waalde amen ndee. so wanaa dum, min ndaardaali yimbe, atteye e
iamdam. Jannde WING nde nafi kam sanne, sabi mi fuddi wadude
nolitik.

Saabe yirwere rewbe, wadi so midon ngollida ¢ baale rewbe banngal
faynugol daabaaji, wattude gara, kapum e golle naakooji. Miden njidi
Janndeeji hono nde WING nde mballa-min valla midon beydoroo
faamu.

i" Kodum woni miilo moodon e tabital laamu rewbe e ley komin ?



Madam Fane Ba Dante,
cubaado ADEMA, aranndeejo
e ley konse'en kominaaji
sappo e njeddon (17), Komin
Farako (Reejon Segu).

Sabaabu  WING, rewbe
heewbe ana ngonnoo e
ndaaroobe woteneede be-ko
WING janngini min koo, nafi
min sanne yimbe be fuu
ngoota kaali e jannde WING.
| Min konseye ngonnoo-mi
woteeji bettiidi-di. Kammari jannde WING nde rewbe ndarike e
ndaarde woteneede jooni. Yimbe fu mbeeltiima e majjun.

Min, mi peeno, mido waawi haala, nenno mi sakike yimbe fuu. Min
wonno to hoore derewol too, dum saabi so min kebi. Mi haana
wattande hakkille yimbe seeda be njidaa-kam be. Ley politik neddo ana
haani waawude gollidinde e yibbe mum e waaybe mum. Baale politik
ana keewi, nenno homo fuu tino mum jokki - yibbe am e sakiraabe am
ngon waalde mum en feere. Dum saabi so cikkitiimi waalde am ndee.
Sabi mido yinno hebude konseye en heewbe ley waalde am nde. Dabere
kebu-min nde yo waajaade rewbe be yalla ana mballa peepo mum en faa
heba wotonoobe, heewbe. Toopudo-kam fuu, mi wadan dum gido am
dum saabi so cubaa-mi yalla mido hawrindina yimbe bee fuu. Mido
haani anndude kammari WING wadi so cubaa-mi hoore derewol inde
ngol. Fey mi jannginaama dum no porojeeji ballooji rewbe ndardete.

Fedde humaniji nde cellal nde ngon-mi ¢ mum, ana e hakkille am
moyyinde laawol Farako, suudu rimrudu rewbe kapum e mobel pawbe
kaani nabireede. Suudu rimrudu nduu burmi fuu tekkinaade e mum.
Mido haajaa ballo faa mi walla rewbe men. So a walli debbo gooto, a
walli rewbe fuu, worbe fuu, sukaabe fuu, galleeji fuu, kapum e geelle
fuu - so WING ana heddi faabaade kam, mido lanndinani huunde fuu.
Saabe WING walaa fuu ko kulan-mi.

Waajagol faa gaddal e dawridal wada ana beyda baawde rewbe
ndaaroobe woteneede na ?



Madam Binta Konaate,
ngotanaado MIRIA didabo
dow limto konse'en kominaaji
23 Baginnda Kan (Reejon
Kulikoro).

Mi seyike e majjum sanne.
Taakanlemme am bee fuu
mbeltiima e majjum. Saaraabe
am e baale rewbe dee fuu
mballii kam sanne. Wariino e

Am sabi baawde am ana pawdi. Mi yii partiiji ngardudi e njeenaariiji
keewdi, miin nee fay huunde mi walaa ko mi hokka. Himme naatii
jamaa oo joonen. O waawaa seenndude jiddo wotaneede ndaartoowo
jam makko, kapum e jawdi mum faa heba yimbe. Mi landirike fuddude
golle am.

Jogaade baawde banngal kulle nawtorteede won ko nafata e dow
tayyoral e hoolaare na ?



Madam Ayse Tangara,
Cubaado URD, nayobe e ley
konse'en komin sappo e
njeddon (17), Komin Farako
(Reejon Segu).

Ko kebu-min koo ana holla
jamaa ana hooli-kam. Huunde
fuu ko mettata yimbe mi
haanaa wadude, sabi golle
meeri 0o mido haani wadirde

* . mo no gasiri, do amen do
heewbe annda ko woni komin e meeri. So yoga nani maani ana ¢ nde
darnde, be laatoto haasidi am, be kiran be njabanan-kam so be njii mido
golla ko moyyi. Ko bur mi fuu waawde yo haala, no cefortoomi ni woni
sabaabu ko mbii-mi fuu ana nanga hakkille.

Kasen duu gilla waalde am ndee darna, meer am oo ndee yiino
yakawere am nde, muuyi mi tawee € konseye en muudun. Abada mi
sikkitaaki hono ko mi cubeteedo, ko sabi mido hooli hoore am faa
sanne.

Kabaaru leydi woni golle am do meeri doo. Leydi ndi soottataake do
farako doo, dum yo tawaangal non, paagiido fuu hokkete. Minen
ndokkata yamiroore. Arannde debbo hebataano darnde kabaaru leydi,
kaa hannde ebe e nokkuuje dee fuu, dum hollata midon njaara yeeso.
Nenno midon kaani humaade yalla golle fuu min kalfina ana wadire no

moyyiri.

Jamma e palooma, mido doomi batuuji yalla mido walla Farako
yaarude yeeso. Rewbe ana kaaja masinngaaji unooji e tappoji maaro,
bulli simon e nakooji. Midon njidi janngude. Midon njidi cuudi lekkol
mahee, sukaabe amen duu bamenee jannginoobe.

Ko saabi o debbo cubaado e wote ana fawi gikke mum e jannde
rewbe e sukaabe ?

@



Madam Kulibali Salimata Samake,
ngotanaado Mouvement Citoyen,
jeegobo dow limto konse'en kominaaji
23, Komin Faana (Reejon Kulikoro).

Mido seyinoo sanne. Dum miilu-mi so
rewbe komin bee fuu ndeentii,
ngollidii, dum jiidan. Baale rewbe dee
buri wallude kam. So wanaa dum
mbuudu mi hokkaali. Ko heewi
weltike e laatagol rewbe konse'en koo.
Goram wallori kam waaju, suuynii
kam. Mi tayorii tan, mi gapoowo. Dum
sullinaali kam fey.

E hakkille am, partiiji dii keewi, wotoobe bee pamdii. No limtooji dii
peewniraa nii sammini rewbe bee. Wotanbe min bee nimsitataa. Miden
kuyana dum, min beydorike annde banngal jannde.

Ndaartoowo wotaneede wattu oorngal wote haanaa
semmbitiraade haalaaji nanngooji hakkille, faa bura njeenaari
kaalisi na?



Madam Haawa Dembele,
cubaado ADEMA, joyobo e
ley konse'en kominaaji sappo
njeddon (17), Komin Farako
(Reejon Segu).

Kawral ana bilta e tidallaaji
keewdi. E ley kawral jamaa oo
subi kam? Mi laatoo
gotenteedo. Baale rewbe de
mballii kam sanne ngoonga
ngolliran mi, dum wadi so

koolaa-mi. Mido yahanno e rewbe, mi waajoo be yalla ebe ngotana
banndiraabe mabbe rewbe faa njirwa. Mi sikkitaaki yalla mi keboowo,

sabi mido hooli hoore am.

Mahugol suudu rimrude rewbe, kapum e moyyingol laawol ana e
hakkille am faa sanne. Kasen dum kulle dogooje ngalaa hakkunnde
Farako e geelle godde dee. No golle konseye tiidiri fuu, mido waawi

munude dum.

&" Kodum laati semmbeo o debbo ndaaroowo woteneede ?



Madam Jaawara Nana
Tarawore, Cubaado "CNID
faso-yiriwaton," didobo lcy
konse'en kominaaji noogay e
taton (23), Komin Fazina
(Reejon Kulikoro); omo =
konseye en Serkel Joyla.

Caggal ko nganu mi koo ha
kille am wari e gollude Fk
debbo haani gollude e le
komin, sabi debbo dum wor
darnde mum e ley komin, eden kaani faabaade yalla komin men ana
yaara yeeso. Fadde jaabuuji dii yaltude, midon kabontono dum. Min
mbeltiima e jaabuuji dii sanne walaa fuu ko neddo waawi wadude so
juude mum ngalaa hen. Worbe e rewbe fuu mbeltiima e ko kebu-min
koo.

Abada mi balloowo yalla komin oo ana yaara yeeso, banngzl golle am
ley keesu mardudo kaalisi "Kafo Jiginew." Neddaaku am e caahu am
wadi so nde yiyaa fuu baale dee ana kajaa kam. Rewbe ngoni semmbe
am. Waalde am nde ana fawi gikke mum e neddaaku am. So debbo hebi
ko yidi joom suudu mum e sukaabe mum ngorran no njidiri. Kaa so
debbo waasi jannde seyo walaa.

Rewbe Faana mbaawaa hebude pinal sabi walaa ko woni e kohe mabbe;
be njanngaali. Caggal jannde ndee midon kaaja golleeji nannooji
kaalisi.

Mido haajaa janngude ko heewi sabi batu amen cakitiido oo mi hebi her
tidallaaji kaa abada mi hulaali golle, nde yiyaa fuu mido golla-nde yiya"
fuu mi lanndiniido, joom suudu am e badaale dee fuu ana njabani kan:

i) Yirwere komin ana waawi fonndodireede e yirwere rewbe na :



Madam Yama Kulibali,
cubaado CNID, nayobo ley
konse'en komin sappo e
njeddon (17), Komin Sebugu
(Reejon Segu).

Wakkati maatu-min mi hebi
nde fuu, mbii-mi jaati debbo
dun ana haani ndaarude laamu
seeda faa bevda yirwudu.
Rewbe wobbe niarrataako
dum. Min tan woni debbo do
Sebugu doo, janngudo faa gasi, mo meer oo yidi tawde ¢ konseye en
mum.

Mi sikkitiima kebal am ngal sabi joom suudu am wakkati mum fuu
maayi. Jlennde wote ndee, meero o kapum e goddo adaaroowo
woteneede nduddi kammari koo Cubaami ¢ wote ko. Dum metti-kam
sanne sabi mi miili ko kebunoo-mi ko dum vyaltan 2 junngo am.
Yidanooka mi yottoo cuudi wote di kammari kaddule am njoodorii mi
de, hono ko goran maayi ko - dum tan wadi so cikkitii-mi, so wana dum
mido miilanno hebude jaati.

Jannde WING nde fammini-min ko heewi-midon nduwo yo Hooyu
tawee moyyere men ana hen. Mido wondi e gollidinde e rewbe 5e tuu
yalla ebe kumoo, be ndaroo, be ndaara woteneede ko warata. Ko
buytata tampere rewbe fuu mido lanndinani jamma e nalooma.

2> Pellisal o debbo cubaado e woteeji ana waawi enndondireede e
anndal makko no rewbe nguurdi na?

(a9)



Timmirka
Dii ceedaafuuji kebaadi e nde woteeji dii ngatta ndee yo seyoo):
cunu becce iwrudum e yub6o wote. Miden ndaarda janngoobe amen bee

miijoo dow miijooji dii doo:

"Suusude waylitidde, yo suusude farritidde, yo suusude hebude

wune!"
"So ndeentii, rewbe ana mbaawi sottinde waamngo haayre!"

Ndeenno njokken laawol buuwtaar ~l ngol faa laamagol lobbol laatoo
ngoonga!

